
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
“নাট-কোটচটা দক্ষিণা শব্দের অপভ্রংশ ব্যঙ্গ করিয়া উচ্চারণ
করিতে লাগিলেন। ক্রমে গাড়ী কালীকৃষ্ণ ঠাকুরের বাড়ীতে
ফিরিয়া আসিল।
জনৈক ডাক্তার কালীকৃষ্ণ ঠাকুরের বাড়ীতে প্রায়ই স্বামিজীকে
দেখিতে আসিতেন। স্বামিজীও তাঁহার চিকিৎসায় কিছুদিন
সুস্থ ছিলেন। ডাক্তার একজন থিওজফিস্ট বা তদনুরাগ।
তিনি একদিন আসিয়া থিওফিক্যাল সােসাইটি যে এ দেশে
নানারূপ কার্য করিতেছে, সেই বিষয়ের কথা উত্থাপন
করিলেন। মিসেস বেসান্ট ও তাহার কার্যপ্রণালী যে ভারতের
বিশেষ উপকার করিতেছে ও দেশের যে একমাত্র কল্যাণ
করিতেছে, সেইটি সমর্থন করিয়া তিনি নানারূপ কযুক্তি
আরম্ভ করিলেন। স্বামিজী প্রথমে স্থির হইয়া শুনিতে
লাগিলেন, বিশেষ কোন প্রতিবাদ বা প্রত্যুত্তর করিলেন না।
ডাক্তার বাবু অপ্রতিহত হইয়া উত্তরােত্তর হার বাচাতুর্য
বৃদ্ধি করিতে লাগিলেন।
ক্রমশঃ স্বামিজীব মুখের বর্ণ পরিবর্তিত হইতে লাগিল।
মুখের সাধারণ ভাব দৃঢ় আকার ধারণ কবিল। তেজহীন চক্ষু
উজ্জল হইয়া উঠিল এবং আকার, ইঙ্গিত ও অবয়বের সম্পূর্ণ
পরিবর্তন হইতে লাগিল। ডাক্তার বাবু তাহা কিছুই নিরীক্ষণ
করিতে পারিলেন না। তাঁহাব শ্রোতা যে অপর এক পুরুষ
হইতেছেন এবং তিনি যে বিশেষ শক্তিমান পুরুষের সম্মুখে
বসিয়া আছেন, তাহাও তিনি উপলব্ধি করিতে পারেন নাই।

